
ᐋᖅᑭᑎᖅᓯᒪᓂᕆᔭᖓ ᒪᓕᒐᓕᐅᖅᕕᖓᑕ ᓄᓇᕗᑦ 

 
 

 

 

  

ᒪᓕᒐᓕᐅᖅᑎᑦ 

ᒪᓕᒐᓕᐅᖅᕕᒻᒥ   

ᐃᒻᒥᒃᑯᑦ ᐱᓕᕆᔨᑦ 

ᒪᓕᒐᓕᐅᖅᕕᒻᒧᑦ 

ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕ− 

ᓂᕐᒧᑦ ᑲᒥᓴᓇᐅᑉ ᑎᑎᕋᖅᕕᐊ 
 

ᐊᓪᓚᕝᕕᖓ ᐅᖃᐅᓯᕐᓄᑦ 

ᑲᒥᓴᓇᐅᑉ   

ᐊᓪᓚᕝᕕᖓ ᑭᒡᒐᑐᐃᔨᐅᑉ 

ᓱᕈᓯᕐᓂᑦ ᒪᒃᑯᑦᑐᓂᓪᓗ 
 

 

ᐊᓪᓚᕝᕕᖓ ᐅᖃᖅᑎᐅᑉ 

ᐊᓪᓚᕝᕕᖓ  ᐊᓪᓚᑦᑎᐅᑉ 

ᑮᓇᐅᔭᓕᕆᔨᒃᑯᑦ 

ᐊᓪᓚᕝᕕᖓ ᐊᓪᓚᑦᑎᐅᑉ 

ᑐᖏᓕᖓᑕ 

ᖃᐅᔨᓴᖅᑎᑦ, ᐊᑐᐊᒐᓕᕆᔨᑦ 

ᐅᖃᓕᒫᒐᖃᖅᕕᒃ 
,  

 

 

ᑲᑎᒪᔨᓕᕆᔨᑦ ᑲᑎᒪᔨᑦ  
 

ᐊᓪᓚᕝᕕᖓ 

ᓂᕈᐊᖅᑐᓕᕆᔨᒻᒪᕆᐅᑉ 

ᓄᓇᕗᒻᒥ  
 

ᒪᓕᒐᕐᓂᐊᖅᑎ ᐊᓪᓚᑦᑎ ᐊᒻᒪᓗ 

ᑲᑎᒪᕐᔪᐊᕕᒻᒥ ᒪᓕᒐᕐᓂᐊᖅᑎ 
 

ᑐᓴᐅᒪᑎᑦᑎᔨ 

ᐊᓪᓚᕝᕕᖓ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ  
 



ᐊᓪᓚᕝᕕᖓ ᒪᓕᒐᓕᐅᖅᕕᖓᑕ ᓄᓇᕗᑦ 

       

ᐱᓕᕆᐊᓪᓗᐊᑕᖏᑦ 
 

ᐊᓪᓚᕝᕕᖓ ᒪᓕᒐᓕᐅᖅᕕᐅᑉ ᑲᒪᓪᓗᐊᑕᖅᐸᑦᑐᖅ ᐱᖓᓲᓕᖅᑲᖓᔪᓂᑦ ᐱᓕᕆᐊᖑᒋᐊᓕᓐᓂᑦ:  

 

• ᒪᓕᒐᓕᐅᖅᕕᐅᑉ ᐊᐅᓚᓂᖏᑦ 

• ᑮᓇᐅᔭᖅᑐᕈᑎᑦ ᐱᔾᔪᔾᔭᐅᓪᓗᑎᒃ ᒪᓕᒐᓕᐅᖅᑏᑦ 

• ᐃᑲᔪᖅᓰᓂᖅ ᐃᒻᒥᒃᑯᑦ ᐱᓕᕆᔨᐅᔪᓄᑦ ᒪᓕᒐᓕᐅᖅᕕᒻᒧᑦ 

 

 

ᒪᓕᒐᓕᐅᖅᕕᐅᑉ ᐊᐅᓚᓂᖏᑦ 
 
ᑲᓇᑕᒥᐅᑦ ᐊᐅᓚᐅᓯᖏᑦ ᒪᓕᒐᓕᐅᕐᕕᖕᓂ ᐋᖅᑭᒃᓯᒪᕗᑦ ᐊᕕᒃᑕᐅᓯᒪᓪᓚᕆᒡᓗᑎᒃ ᓴᓐᖏᓂᕆᔭᐅᔪᑦ 

ᒪᓕᒐᓕᐅᕐᕕᖕᓄᑦ, ᐊᐅᓚᑦᓯᔨᓄᑦ ᐊᒻᒪ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᒐᕙᒪᐃᑦ ᐃᓗᐊᓂ.  ᐊᑑᑎᖃᑦᑎᐊᖅᑐᓂᒃ 

ᐊᐅᓚᑦᑎᐊᖅᑐᒥᒡᓗ ᐃᖅᑲᓇᐃᔭᖃᑎᒌᒋᐊᖃᖅᐳᑦ ᒐᕙᒪᒃᑯᓐᓂ ᐊᐅᓚᑦᓯᔩᑦ, ᐃᒻᒥᒃᑰᖓᓗᑎᒡᓗ ᒪᓕᒐᓕᐅᕐᕕᒃ, 

ᑕᐃᒫᒃ ᑭᓯᐊᓂ ᐃᖏᕐᕋᑦᑎᐊᕋᔭᕐᒪᑦ.  ᓄᓇᕗᑦ ᐃᓱᒪᖅᓱᕐᓂᕐᒥᒃ ᑐᓐᖓᕕᖃᕐᓗᑎᒃ ᐊᐅᓚᓂᖓᑦ ᐋᖅᑭᒃᑕᐅᓯᒪᕗᑦ 

ᒪᓕᒐᓕᐅᖅᑎᓄᑦ ᐱᔨᑦᑎᑦᑎᐊᕐᓂᐊᕋᒥᒃ ᑎᒥᓐᖑᖅᑎᑕᐅᓯᒪᔾᔪᑖᓗ ᐊᑐᖅᑕᐅᓗᓂ.  ᖃᐅᔨᒪᔪᒍᑦ, ᐱᐅᓯᖓ 

ᒪᓕᒃᖢᒍ, ᒪᓕᒐᓕᐅᕐᕕᒃ ᐊᐅᓚᑕᐅᕗᖅ ᐊᔾᔨᒌᓐᖏᑦᑐᓄᑦ ᐊᒻᒪ ᐃᓱᒪᒋᔭᒥᓂᒃ ᓇᓗᓇᐃᖅᓯᔨᐅᓪᓗᑎᒃ. 

 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ ᐊᐅᓚᑕᐅᓂᖓ ᓴᖅᑭᑕᐅᓯᒪᕗᖅ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᒍᑦ.  ᑕᒪᓐᓇ ᐱᓕᕆᐊᖓ ᐃᑲᔪᖅᓱᐃᕗᖅ ᒪᓕᒐᓕᐅᕐᕕᐅᑉ ᐱᔾᔪᑎᓪᓗᐊᖓᓂᒃ − 

ᐊᑑᑎᖃᑦᑎᐊᕐᓗᑎᒃ ᒪᓕᒐᓕᕆᓂᖅ ᐊᐅᓚᑕᐅᓗᓂ.  ᒪᓕᒡᓗᒋᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐱᖅᑯᓯᖏᓐᓂᒃ 

ᐊᒻᒪ ᒪᓕᒐᓕᕆᔩᑦ ᑐᓐᖓᕕᖃᕐᓂᖏᑦ ᐃᓱᒪᖅᓱᕐᓂᕐᒥᒃ, ᐃᖅᑲᓇᐃᔭᖃᑦᑕᖅᐳᒍᑦ ᒪᓕᒐᓕᐅᕐᕕᐅᑉ ᐱᔭᒃᓴᖏᑦ 

ᒪᓕᒃᓯᒪᑎᖢᑎᒃᑯᑦ ᒪᓕᒐᓕᐅᕐᕕᐅᑉ ᒪᓕᒐᖏᓐᓂᒃ, ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᓐᓂᒃ ᐊᒻᒪ ᐃᓚᖏᓐᓂᒃ ᐱᖁᔭᕐᔪᐊᖅᑎᒍᑦ ᐊᑐᕆᐊᖃᖅᑎᑕᐅᓯᒪᔪᑦ ᓄᓇᕗᑦ ᐱᖁᔭᕐᔪᐊᖓᒍᑦ.  

ᐃᑲᔪᖃᑦᑕᖅᑐᒍᑦ ᐅᖃᖅᑎᐅᑉ ᑎᑎᕋᕐᕕᐊᓂᒃ ᐊᒻᒪ ᒪᓕᒐᓕᐅᖅᑎᓂᒃ ᑲᑎᒪᕐᔪᐊᕐᕕᖕᒥ, ᑲᑎᒪᔨᕋᓛᓂᒃ, 

ᑲᑎᒪᔨᓂᒃ ᐊᒻᒪ ᓂᕈᐊᕐᕕᐊᔪᑦ ᐊᒡᒍᖅᑐᖅᓯᑎᒪᓂᖏᓐᓂᒃ. 

 

ᑲᑎᒪᔨᕋᓛᑦ ᒪᓕᒐᓕᐅᕐᕕᖕᒧᑦ ᐱᕐᔪᐊᓂᒃ ᐱᔭᒃᓴᖅᑖᖅᑎᑕᐅᓯᒪᕗᑦ ᐱᖁᔭᓕᕆᓂᖅ ᐱᓪᓗᒍ.  ᐱᖁᔭᒃᓴᓂᒃ 

ᕿᒥᕐᕈᔨᐅᖃᑦᑕᖅᑐᑦ ᐱᓐᖑᖅᑎᑕᐅᓚᐅᓐᖏᓐᓂᖏᓐᓂ.  ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ 

ᓈᓚᖕᓂᖃᖃᑦᑕᖅᑐᑦ ᐃᓱᒪᒃᓴᖅᓯᐅᕈᑎᖃᖅᖢᑎᒃ ᐃᒻᒥᒃᑰᖅᑐᑦ ᑲᒪᔩᑦ ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᓐᓂᒃ 

ᐊᒻᒪ ᐊᓯᖏᓐᓂᒃ ᑲᑎᒪᔾᔪᑎᖃᖃᑦᑕᖅᖢᑎᒃ ᒐᕙᒪᒃᑯᑦ ᓴᖅᑭᔮᑦᑎᐊᒃᑲᓐᓂᖁᓪᓗᒋᑦ ᓵᑕᒃᓴᐅᔪᓐᓇᕐᓗᑎᒡᓗ. 

 

 

ᑲᑎᒪᔨᕋᓛᖑᔪᑦ ᓇᐅᑦᓯᖅᑐᐃᔨᐅᓪᓗᑎᒃ ᐱᓕᕆᐊᖃᖅᑎᒋᔭᐅᕙᒃᐳᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᕕᓐᒥ 

ᑮᓇᐅᔭᖅᑐᕐᓂᕆᔭᖏᓐᓂᒃ ᐊᒻᒪᓗ ᐱᓕᕆᐊᖑᓕᖅᓯᒪᔪᓂᒃ ᐊᒻᒪᓗ ᐱᓕᕆᐊᖃᖅᑎᐅᓕᕈᓐᓇᖅᐸᒃᑐᑎᒃ 

ᓇᓗᓇᐃᔭᖅᑕᐃᓯᒪᓪᓗᑎᒃ ᖃᐅᔨᓴᖅᑕᐅᒋᐊᓕᓐᓂᒃ ᐊᔾᔨᒌᖖᒋᑐᓄᑦ ᐱᔾᔪᑎᖃᖅᑐᓂᒃ. ᒥᓂᔅᑕᐃᑦ ᑲᑎᒪᓂᕐᒥᓐᓂ 

ᐃᓚᖏᔭᐅᖃᑕᐅᔪᓂᒃ ᐅᖃᓪᓚᒍᓐᓇᖅᑎᑦᑎᕙᒃᐳᑦ ᑐᕌᖓᔪᓂᒃ ᐋᖅᑭᒃᓱᐃᕙᓪᓕᐊᕙᓐᓂᕐᒧᑦ ᒪᓕᒐᓕᐅᖅᑎᑦ 

ᐱᓕᕆᐊᒃᓴᕆᔭᖏᓂᒃ, ᐃᓚᖃᖅᑎᓪᓗᒋᑦ ᐊᓯᖏᓂᒃ ᐱᕙᓪᓕᐊᔪᓕᕆᓂᐅᔪᓂᒃ ᓴᖅᑭᑉᐸᓪᓕᐊᔪᓂᒃ. ᐃᓚᒋᔭᐅᔪᑦ 

ᐊᑕᓐᓂᖃᓪᓚᕆᒻᒪᑕ ᐱᔾᔪᑎᖃᕐᕕᒋᔭᒥᓐᓂ ᓄᓇᕗᒻᒥᐅᑦ ᐊᒻᒪᓗ ᒐᕙᒪᖏᑦᑕ ᐱᓕᕆᐊᕆᔭᖏᓐᓂ. ᐃᓚᖏᔭᐅᔪᐃᑦ 

ᓴᐳᔾᔨᒋᐊᖅᑎᐅᕙᒃᐳᑦ ᓄᓇᓕᒋᔭᒥᓐᓂ ᐱᓯᒪᓕᖅᑕᐅᔭᕆᐊᓕᓐᓂᒃ ᐊᒻᒪᓗ ᓇᓗᓇᐃᔭᐃᑦᓯᐊᖅᓯᒪᒋᐊᖅᐸᒃᑐᑎᒃ 

ᐃᓱᒫᓗᒍᑎᖃᕐᕕᐅᔪᓂᒃ ᐊᒻᒪᓗ ᐱᓯᒪᓕᕈᒪᓂᖏᓐᓂᒃ ᐱᔾᔪᑎᖃᕐᕕᒋᔭᒥᒃᑕ. 

 

 

 

 



ᐊᓪᓚᕝᕕᖓ ᒪᓕᒐᓕᐅᖅᕕᐅᑉ 

4 2025-2026 

ᑐᕌᖅᑕᐅᔪᑦ 
 

• ᐃᑲᔪᖅᓱᐃᔨᐅᓗᑎᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᖅᑎᒧᑦ ᐊᒻᒪ ᒪᓕᒐᓕᐅᖅᑎᓄᑦ, 

ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᖅᑎᓪᓗᒋᑦ ᓄᓇᕗᒻᒥᐅᓄᑦ ᓂᕈᐊᖅᑕᐅᓯᒪᓪᓗᑎᒃ; 

• ᒪᓕᒐᓕᕆᓂᕐᒥ ᐱᓕᕆᐊᖑᕙᓪᓕᐊᕙᒃᑐᓂᒃ ᐱᓕᕆᐊᖑᑎᑦᑎᕙᓪᓗᑎᒃ ᒪᓕᒃᑎᓪᓗᒋᑦ ᐅᖃᖅᑕᐅᓯᒪᔪᓂᒃ 

ᐱᖁᔭᕐᔪᐊᖁᑎᑦᑎᓐᓂ ᐊᒻᒪᓗ ᐱᓇᓱᐊᕈᓯᐅᕙᒋᐊᓕᖕᓄᑦ ᐱᔪᓐᓇᐅᑎᖃᖅᑐᓂᑦ; ᐊᒻᒪᓗ 

• ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᖃᑦᑕᕐᓗᑎᒃ ᑕᖅᑲᒃᑯᓄᖓ ᐱᔾᔪᑎᓕᖕᓂᒃ ᒪᓕᒐᓕᐅᕐᕕᐅᑉ ᐊᒻᒪ 

ᑲᑎᒪᔨᕋᓛᑦ ᑲᑎᒪᔾᔪᑎᒋᖃᑦᑕᖅᑕᖏᓐᓂᒃ. 

ᐊᓪᓚᕝᕕᖓ ᐊᓪᓚᑦᑎᐅᑉ 
  

• ᖃᐅᔨᒪᔨᑕᕆᔭᐅᓗᑎᒃ ᐃᑲᔪᖅᓱᐃᔨᐅᓗᑎᒡᓗ ᐅᖃᖅᑎᒧᑦ, ᒪᓕᒐᓕᐅᖅᑎᓄᑦ, ᑲᑎᒪᔩᑦ ᐊᒻᒪ ᑲᑎᒪᔨᕋᓛᑦ 

ᐃᒃᓯᕙᐅᑕᖓᓐᓄᑦ ᖃᓄᖅ ᒪᓕᒐᓕᐅᕐᕖᑦ ᐊᐅᓚᖃᑦᑕᕐᒪᖔᖏᑦ ᖃᓄᐃᑦᑐᓂᒡᓗ 

ᐱᔪᓐᓇᐅᑎᖃᕐᒪᖔᖏᑦ; 

• ᒪᓕᒐᓕᐅᕐᕕᐅᑉ ᐸᐃᑉᐹᖁᑎᖏᓐᓂᒃ ᑎᑎᖅᑲᖁᑎᖏᓐᓂᒡᓗ ᐸᐸᑦᑎᔨᐅᓗᑎᒃ; 

• ᑲᑎᒪᔨᕋᓛᑦ ᑲᑎᒪᔩᓪᓗ ᑲᑎᒪᕝᕕᒋᖃᑦᑕᕐᓂᐊᖅᑕᖏᓐᓂᒃ ᑲᑎᒪᕐᔪᐊᕐᓂᐅᓂᐊᖅᑐᓪᓗ ᐅᓪᓗᖏᓐᓂᒃ 

ᐋᖅᑭᒃᓱᐃᔨᐅᓗᑎᒃ; 

• ᑲᑎᒪᕐᔪᐊᕐᕕᖕᒥ ᐃᖅᓱᒃᑎ ᓴᐳᒻᒥᔨᐅᓗᓂ ᐃᖏᕐᕋᑦᑎᑦᑎᐊᕐᓗᓂᓗ; ᐊᒻᒪ 

• ᐊᑦᑕᓇᓐᖏᑦᑐᒦᑎᑦᑎᓗᑎᒃ, ᑲᔾᔮᕐᓇᖅᑐᒦᑎᑦᑎᓗᑎᒡᓗ ᐊᒻᒪ ᐱᖅᑯᓯᑐᖃᕐᓂᒃ ᓴᖅᑭᔮᖅᑎᑦᑎᓗᑎᒃ 

ᐃᖅᑲᓇᐃᔭᕐᕕᑦᑎᐊᕙᐅᓂᐊᕐᒪᑦ ᒪᓕᒐᓕᐅᖅᑎᓄᑦ ᐊᒻᒪ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᐅᔪᓄᑦ. 

ᐊᓪᓚᕝᕕᖓ ᐅᖃᖅᑎᐅᑉ 
 

• ᐅᖃᖅᑎᐅᑉ ᑎᑎᕋᕐᕕᐊᓂᒃ ᐃᑲᔪᖃᑦᑕᕐᓗᑎᒃ ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᖅᑎᓪᓗᒍ, 

ᑭᒡᒐᖅᑐᐃᔨᐅᒐᒥ ᒪᓕᒐᓕᐅᕐᕕᖕᒥᒃ ᐊᒻᒪ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ; 

• ᐅᖃᖅᑎᐅᑉ ᑎᑎᕋᕐᕕᐊᓂᒃ ᐃᑲᔪᖃᑦᑕᕐᓗᑎᒃ ᓄᓇᕗᒻᒥᐅᑕᐃᑦ ᐃᓚᐅᔪᓐᓇᕐᓂᐊᕐᒪᑕ ᑲᓇᑕᓕᒫᒥ 

ᓄᓇᕐᔪᐊᕐᒥᓗ ᐱᕙᓪᓕᐊᑎᑕᐅᔪᓂᒃ ᐱᔾᔪᑎᒋᓪᓗᒍ ᑯᐃᓐ ᒪᓕᒐᓕᐅᕐᕕᖁᑎᖏᑦᑕ ᑲᑐᔾᔨᖃᑎᒌᖏᑦ; ᐊᒻᒪ 

• ᐅᖃᖅᑎᐅᑉ ᑎᑎᕋᕐᕕᐊᓂᒃ ᐃᑲᔪᖃᑦᑕᕐᓗᑎᒃ ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᖅᑎᓪᓗᒍ, 

ᐃᒃᓯᕙᐅᑕᕆᔭᐅᓪᓗᓂ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒧᑦ ᑲᑎᒪᔨᓄᑦ 

ᐃᒃᓯᕙᐅᑕᕆᔭᐅᑎᓪᓗᒍ. 

ᑲᑎᒪᕐᔪᐊᓂᕐᒥᑦ ᐊᐅᓚᑦᑎᓂᖅ 
 

• ᑲᑎᒪᔾᔪᑎᕕᓃᑦ ᓴᓇᔭᐅᓂᖏᑦ; 

• ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖏᓐᓄᑦ; 

• ᒪᓕᒐᕐᓂᐊᖅᑎᖃᖅᑎᑦᑎᓂᕐᒧᑦ ᒪᓕᒐᓕᐅᖅᑎᓄᓪᓗ ᖃᐅᔨᒪᔨᑕᕐᓂᒃ ᐱᔨᑦᑎᕋᖅᑎᑦᑎᐅᓂᕐᒧᑦ; ᐊᒻᒪ 

• ᑐᓵᔨᖃᖅᑎᑦᑎᓂᕐᒧᑦ ᑐᑭᓕᐅᕆᔨᖃᖅᑎᑦᑎᓂᕐᒧᓪᓗ ᑲᑎᒪᕐᔪᐊᕐᕕᖕᒥ ᐊᒻᒪ ᑲᑎᒪᔩᑦ ᑲᑎᒪᓂᖏᓐᓄᑦ. 

 

ᑲᑎᒪᔨᕋᓛᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ ᐊᐅᓚᑕᐅᓂᖏᑦ 
 

 

• ᑐᓵᔨᖃᖅᑎᑦᑎᕙᒡᓗᑎᒃ ᐊᒻᒪᓗ ᑐᑭᓕᐅᕆᔨᖃᖅᑎᑦᑎᕙᒡᓗᑎᒃ ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᑎᒪᓂ ᓐᓂᒃ; ᐊᒻᒪ 

• ᑲᑎᒪᔨᕋᓛᑦ ᑲᑎᒪᓂᖏᑦ ᐊᒻᒪᓗ ᑕᓚᕖᓴᒃᑯᑦ ᓈᓚᖕᓂᖃᕐᓂᖅ. 

 



ᐊᓪᓚᕝᕕᖓ ᒪᓕᒐᓕᐅᖅᕕᖓᑕ ᓄᓇᕗᑦ 

       

ᖃᐅᔨᓴᖅᑏᑦ, ᐊᑐᐊᒐᑦ ᐊᒻᒪᓗ ᐅᖃᓕᒫᒐᖃᖅᕕᒃ ᐱᔨᑦᑎᕋᐅᑏᑦ 
 

 

• ᖃᐅᔨᓴᐃᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᕈᐃᔨᐅᖃᑦᑕᕐᓗᑎᒃ ᒪᓕᒐᓕᐅᖅᑎᓄᑦ ᐊᑐᓂ, ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ; 

• ᐋᖅᑭᒃᓱᐃᔨᐅᓪᓗᑎᒃ ᑲᑎᒪᔨᕋᓛᑦ ᑎᑎᖅᑲᖏᓐᓂᑦ, ᐅᓂᒃᑳᖏᓐᓂᑦ ᐱᕙᓪᓕᐊᔪᓕᕆᔨᓄᑦ ᓴᖅᑭᖅᑕᖏᓐᓂᑦ, 

ᐊᒻᒪᓗ ᐊᓯᖏᓐᓂᑦ ᑎᑎᕋᖅᓯᒪᔪᓂᑦ; 

• ᐋᖅᑭᒃᓱᐃᔨᐅᓗᑎᒃ ᑎᑎᖅᑲᓂᒃ, ᐅᓂᒃᑳᓂᒃ ᐊᒻᒪ ᐊᓯᖏᓐᓂᒃ ᑎᑎᖅᑲᓂᒃ ᐊᐅᓚᑕᐅᔪᓂᒃ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊᓄᑦ; ᐊᒻᒪ 

• ᑐᓴᐅᒪᔾᔪᑎᓂᒃ ᑐᑭᓯᒃᑲᓐᓂᐅᑎᓂᒡᓗ ᓴᖅᑭᑎᑦᑎᔨᐅᓗᑎᒃ ᓄᓇᕗᑦ ᐅᖃᓕᒫᒐᖃᕐᕕᖓᒍᑦ ᒪᓕᒐᓕᐅᖅᑎᓄᑦ, 

ᑲᒪᔨᐅᔪᓄᑦ ᐊᒻᒪ ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᐅᔪᓄᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪ 

ᐊᓯᖏᓐᓄᑦ. 
 

ᑐᓴᐅᒪᑎᑦᑎᔨᑦ 
 

• ᒪᓕᒐᓕᐅᕐᕕᖕᒥᒃ ᓴᖅᑭᔮᖅᑎᑦᑎᔨᐅᓗᑎᒃ ᑭᒃᑯᑐᐃᓐᓇᕐᓂᒃ ᒪᓕᒐᓕᐅᕐᕕᖕᒥᒃ ᕿᒥᕐᕈᐊᖅᑎᑦᑎᓂᒃᑯᑦ ᐊᒻᒪ 

ᓴᖅᑮᕙᓪᓕᐊᓂᒃᑯᑦ ᑐᓴᐅᒪᔾᔪᑎᓂᒃ ᐅᖃᓕᒫᒐᕋᓛᓂᒡᓗ’ 

• ᐊᐅᓚᑦᓯᔨᐅᓗᑎᒃ ᒪᓕᒐᓕᐅᕐᕕᖕᒥ ᐱᔨᑲᑖᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓂᒃ; 

• ᒪᓕᒐᓕᐅᕐᕕᐅᑉ ᓴᓇᓐᖑᐊᖁᑎᖏᓐᓂᒃ ᑎᑎᕋᐅᔭᒐᖁᑎᖏᑕᓗ ᐱᕙᓪᓕᐊᑎᑕᐅᓂᖏᓐᓂᒃ 

ᑐᑭᒧᐊᒃᑎᐅᕙᒡᓗᑎᒃ; ᐊᒻᒪ 

• ᐸᕐᓇᐃᖃᑦᑕᕐᓗᑎᒃ ᑐᓐᖓᓱᒃᑎᑦᑎᔨᐅᖃᑦᑕᕐᓗᑎᒡᓗ ᒪᐅᓇᑐᐃᓐᓇᖅ ᖃᓄᐃᓕᐅᖅᑎᑦᑎᓂᐅᔪᓂᒃ, 

ᖁᕕᐊᓲᑎᖃᖅᑎᑦᑎᓂᕐᒥᒃ ᐊᒻᒪ ᓄᑖᑦ ᓴᖅᑭᑕᐅᕙᓪᓕᐊᓕᕌᖓᑕ; 

• ᐊᐅᓚᑦᓯᔨᑎᒃ ᐱᓕᕆᖃᑎᒌᖕᓂᐅᔪᓂᒃ ᐅᑭᐅᖅᑕᖅᑐᒥᐅᑦ ᑲᓇᑕᒥᓗ ᐱᕙᓪᓕᐊᔪᓕᕆᔨᑦ ᑎᒥᖁᑎᖏᓐᓂᒃ. 

 

ᑮᓇᐅᔭᓕᕆᔨᑦ 
 

 

• ᐊᐅᓚᑦᓯᔨᐅᓗᑎᒃ ᑮᓇᐅᔭᔨᕆᓂᕐᒥᒃ ᐃᖅᑲᓇᐃᔭᖅᑐᓕᕆᓂᕐᒥᒡᓗ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ; 

• ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᑎᖏᓐᓂᒃ ᐃᑲᔫᓯᐊᖅᑖᕆᖃᑦᑕᖅᑕᖏᓐᓂᒡᓗ ᐊᐅᓚᑦᓯᓗᑎᒃ; 

• ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᖏᓐᓂᒃ ᐊᐅᓚᑦᓯᔨᐅᓗᑎᒃ; 

• ᒪᓕᒐᓕᐅᖅᑎᓄᑦ ᐱᔨᑦᑎᖅᑎᐅᓗᑎᒃ ᓲᕐᓗ ᓂᕈᐊᖅᑕᐅᕕᖏᓐᓂ ᑎᑎᕋᕐᕖᑦ ᐊᐅᓚᑕᐅᓂᖏᓐᓂᒃ, 

ᑲᑎᒪᕐᔪᐊᕐᓂᕐᒧᑦ ᐊᒻᒪ ᑲᑎᒪᔨᕋᓛᑦ ᐃᖏᕐᕋᔭᖕᓂᖏᓐᓂᒃ ᑲᒪᔨᐅᓗᑎᒃ; 

• ᒪᓕᒐᓕᐅᕐᕕᐅᑉ ᐃᒡᓗᕐᔪᐊᖁᑖᓂᒃ ᐊᒻᒪ ᑕᖏᓕᖕᓂᒃ ᐱᖁᑎᖏᓐᓂᒃ ᐊᐅᓚᑦᓯᔨᐅᓗᑎᒃ; 

• ᒪᓕᒐᓕᐅᕐᕕᐅᑉ ᖃᕆᓴᐅᔭᑦ ᐃᑭᐊᖅᑭᕕᖁᑎᖏᓐᓂᒃ ᒪᑭᒪᑎᑦᑎᔨᐅᓗᑎᒃ; 

• ᐊᐅᓚᑦᓯᓗᑎᒃ ᒪᓕᒐᓕᐅᕐᕕᐅᑉ ᑕᓚᕖᓴᒃᑰᖅᑎᑦᑎᔾᔪᑎᖏᓐᓂᒃ; 

• ᖃᕆᓴᐅᔭᓕᕆᓂᒃᑯᑦ ᐃᑲᔪᖅᓱᐃᔨᐅᓗᑎᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ, ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᕝᕕᖏᑕ ᑎᑎᕋᕐᕕᖏᓐᓄᑦ ᐊᒻᒪ ᒪᓕᒐᓕᐅᖅᑎᑐᐃᓐᓇᐃᑦ ᑐᑦᑕᕐᕕᖕᒥ ᑎᑎᕋᕐᕕᖏᓐᓂᒃ; ᐊᒻᒪ 

• ᒪᓕᒐᓕᐅᖅᑏᑦ ᑎᑎᕋᕐᕕᖕᒥ ᐃᑲᔪᖅᑎᖏᓐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐱᔾᔪᑎᓕᖕᓂᒃ ᒪᓕᒐᓕᐅᕐᕕᐅᑉ 

ᐊᑐᐊᒐᖏᓐᓂᒃ ᐊᒻᒪ ᒪᓕᒋᐊᓕᖏᓐᓂᑦ. 

 

 

 



ᐊᓪᓚᕝᕕᖓ ᒪᓕᒐᓕᐅᖅᕕᐅᑉ 

6 2025-2026 

ᓯᕗᓪᓕᐅᑎᑕᐅᔪᑦ (2024-2025) 

• ᓴᓇᓗᑎᒃ ᑐᓂᐅᖅᑲᐃᓗᑎᓪᓗ ᐃᖅᑲᐅᒪᑦᑎᔾᔪᑎᐅᔪᓂᑦ ᓇᓗᓇᐃᖅᓯᔪᓂᑦ 25−ᓂᑦ 

ᐅᑭᐅᖃᓕᕐᓂᖓᓂᑦ ᓄᓇᕗᑦ ᐱᒋᐊᖅᕕᒥᓂᖓ ᐊᒻᒪᓗ ᓯᕗᓪᓕᖅᐹᒥᒃ ᐃᒃᓯᕙᓂᒥᓂᖓ 

ᓕᒐᓕᐅᖅᕕᐅᑉ. 

ᖃᓄᐃᓕᖓᓕᕐᓂᖓ: ᐊᒥᓱᑲᓪᓚᓐᓂᑦ ᓴᓇᔪᖃᖅᓯᒪᔪᖅ ᐊᒻᒪᓗ ᓱᑎᑦᑎᕙᔪᓪᓗᑎᒃ ᐅᓪᓗᖓᓂᑦ 

ᐃᓕᓴᖅᓯᔾᔪᑎᒥᑦ. ᒪᕐᕈᐊᑎᖅᑐᓂ ᐃᖅᓱᒐᖅ ᐳᓚᕋᑦᑎᑕᐅᓯᒪᔪᖅ 2024-ᒥ, 

ᐊᑕᐅᑦᑎᒃᑰᖃᑎᖃᔪᒻᒪᑦ ᓄᓇᕘᑉ 25-ᓂᑦ ᐅᑭᐅᖅᑖᕐᓂᖓᓂᑦ. ᐊᕐᕌᒎᑉ ᐃᓱᐊᓂ, ᑖᓐᓇ 

ᐃᖅᓱᒐᖅ ᐳᓛᕆᐊᖅᑎᑕᐅᓯᒪᓕᖅᑐᑦ ᐃᓘᓐᓇᖏᓐᓄᑦ 25-ᓄᑦ ᓄᓇᓕᓐᓄᑦ ᑕᐃᒪᓐᖓ 

ᐱᒋᐊᖅᑎᑕᐅᓚᐅᖅᓯᒪᒻᒪᑦ ᐳᓚᕋᑦᑎᑕᐅᖃᑦᑕᕐᓂᖓ. 
 

ᓯᕗᓪᓕᐅᑎᑕᐅᔪᑦ (2025-2026) 

• 7−ᒋᔭᖓᓐᓂ ᒪᓕᒐᓕᐅᖅᑏᑦ ᐃᓕᓐᓂᐊᖅᑎᓪᓗᒋᑦ ᐊᒻᒪ ᐱᓕᒻᒪᒃᓴᖅᑕᐅᓗᑎᒃ, ᐊᒃᑑᐸ 27, 2025−ᒥ 

ᓂᕈᐊᕐᓂᖅᑕᖃᓚᐅᖅᑎᓪᓗᒍ. 

• ᐱᒋᐊᖅᑎᓪᓗᒍ 2025−ᒥ ᐅᖃᖅᑎᐅᑉ ᐃᖅᓱᒐᖓᑕ ᓄᓇᓕᖕᓄᑦ ᐳᓚᕋᐅᑕᐅᓂᐊᕐᓂᖓ ᐊᒻᒪ/ᐅᕝᕙᓘᓐᓃᑦ 

ᐊᓯᖏᑦ ᐱᓕᕆᐊᖑᓂᐊᖅᑐᑦ ᑐᑦᑕᕐᕕᐅᑉ ᐊᓯᐊᓂ. 

• ᐃᑲᔪᖅᓰᓗᑎᒃ ᓄᓇᕗᒻᒥ ᐱᓕᕆᑦᑎᐊᖅᓯᒪᔪᓄᑦ ᐅᔭᒥᑖᑎᑦᑎᓂᖓᓂᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᓂᕈᐊᕋᒃᓴᓕᐊᖑᓯᒪᔪᓂᑦ ᐅᔭᒥᑦᑕᐅᒐᔭᖅᑐᓂᑦ ᐊᒻᒪᓗ ᐋᖅᑭᑎᖅᑕᐅᓂᖓ ᐅᔭᒥᒃᓯᓂᐅᔫᑉ. 
 

ᑮᓇᐅᔭᖅᑐᕈᑏᑦ ᒪᓕᒐᓕᐅᖅᑏᑦ ᐱᔾᔪᔾᔭᐅᓪᓗᑎᒃ 
 

ᓄᓇᕗᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ ᐊᑐᖅᖢᒍ ᐋᖅᑭᒃᓱᐃᓯᒪᕗᒍᑦ 

ᒪᓕᒐᓕᐅᖅᑏᑦ ᐊᑭᓕᖅᓱᖅᑕᐅᖃᑦᑕᕐᓂᐊᕐᓂᖏᑦ ᑕᖅᑲᐅᖓ ᓴᖅᑭᔮᕐᓗᑎᒃ.  ᑖᒃᑯᑎᒎᓇᖅᑕᐅᖅ 

ᓱᓇᒃᑯᑖᖃᐅᖅᑎᑦᑎᑦᑎᐊᕐᒥᔪᒍᑦ ᒪᓕᒐᓕᐅᖅᑏᑦ ᓂᕈᐊᕐᕕᖏᓐᓂ ᐃᑲᔪᖅᑎᖃᖃᑦᑕᕈᓐᓇᕐᓂᐊᕐᒪᑕ ᐊᒻᒪ 

ᐊᐅᓚᑕᐅᔾᔪᑎᖃᖅᑎᒃᑭᓪᓗᒋᑦ ᓂᕈᐊᖅᑕᐅᒪᕕᖏᓐᓂ ᑎᑎᕋᕐᕖᑦ.  ᒪᓕᒐᓕᐅᕐᕕᐅᑉ ᓄᖅᑲᕕᓕᖅᑐᓄᑦ ᐃᑲᔫᑏᑦ 

ᐱᖁᔭᕐᔪᐊᖓᑦ ᐊᒻᒪ ᓄᖅᑲᕕᓕᖅᑐᓄᑦ ᐃᑲᔫᑏᑦ ᐱᖁᔭᕐᔪᐊᖓ ᐊᐅᓚᑕᐅᕗᑦ ᒪᓕᒐᓕᐅᕐᕕᖕᒧᑦ. 

ᑐᕌᒐᖅ 

• ᐊᐅᓚᑦᓯᓗᑎᒃ ᑮᓇᐅᔭᒃᓵᖏᓐᓂᑦ, ᐃᑲᔫᓯᐊᖏᓐᓂᑦ ᐊᒻᒪ ᐃᑲᔫᓯᐊᖅᑖᕆᔭᐅᖃᑦᑕᖅᑐᓂᒃ 

ᒪᓕᒐᓕᐅᖅᑎᓄᑦ; ᐊᒻᒪ 

• ᒪᓕᒐᓕᐅᖅᑏᑦ ᓂᕈᐊᖅᑕᐅᕕᖏᑕ ᑎᑎᕋᕐᕕᖏᑦ ᓱᓇᒃᑯᑖᖃᐅᑦᑎᐊᕋᓗᐊᕐᒪᖔᖏᓐᓂᒃ 

ᖃᐅᔨᓴᐃᖃᑦᑕᕐᓗᑎᒃ. 
 

ᑮᓇᐅᔾᔭᒃᓵᑦ, ᐃᑲᔫᑏᑦ ᐊᒻᒪ ᓂᕈᐊᖅᑕᐅᒪᕖᑦ ᐊᐅᓚᑕᐅᓂᖏᑦ  
  

• ᐊᐅᓚᑦᓯᓗᑎᒃ ᐊᑭᓕᖅᓱᖅᑕᐅᓂᓕᒫᖏᑦ ᑮᓇᐅᔾᔭᒃᓵᑦ, ᐃᑲᔫᑏᑦ, ᑮᓇᐅᔭᖅᑐᕈᑏᑦ ᐊᒻᒪ ᐃᑲᔫᓯᐊᑦ 

ᐊᑭᓕᐅᑕᐅᖃᑦᑕᖅᑐᑦ ᒪᓕᒐᓕᐅᖅᑎᓄᑦ; 

• ᐊᐅᓚᑦᓯᓗᑎᒃ ᐊᑭᓕᖅᓱᖅᑕᐅᓃᑦ ᒪᓕᒐᓕᐅᖅᑎᓕᒫᓄᑦ ᓂᕈᐊᖅᑕᐅᒪᕕᖏᓐᓂ ᑎᑎᕋᕐᕕᖏᑦᑕ 

ᑮᓇᐅᔭᖅᑐᕈᑎᓂᒃ ᐊᒻᒪ ᐃᑲᔪᖅᑎᖏᓐᓄᑦ ᑐᕌᖓᔪᑦ ᑮᓇᐅᔭᖅᑐᕈᑏᑦ; 

• ᐊᐅᓚᑦᓯᔨᑎᒃ ᓂᕈᐊᖅᑕᐅᒪᕖᑦ ᑎᑎᕋᕐᕕᖏᑦᑕ ᐊᑐᖅᑐᐊᖅᑕᐅᓂᖏᑦ ᐊᑭᓕᖅᓱᖅᑕᐅᔭᕆᐊᖃᕐᓂᓕᒫᖏᓪᓗ; 

• ᐊᐅᓚᑦᓯᓗᑎᒃ ᓄᖅᑲᕈᒻᒪᓯᐊᖅᑖᕆᔭᐅᖃᑦᑕᖅᑐᑦ ᒪᓕᒐᓕᐅᖅᑎᓄᑦ; ᐊᒻᒪ 

• ᒪᓕᒐᓕᕆᓂᕐᒧᑦ ᐱᓕᕆᕕᐊ ᐃᑲᔪᖅᑎᒋᓗᒋᑦ, ᐸᕐᓇᐃᓗᑎᒃ ᐃᓘᓐᓇᖏᓐᓂᒃ ᒪᓕᒐᓂᒃ ᐅᖃᖅᑎᐅᑉ 

ᐋᖅᑭᒃᑕᖏᓐᓂᒃ ᐊᖏᖅᑕᐅᑐᐊᖅᐸᑕ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᒪᓕᒡᓗᒍ ᒪᓕᒐᓕᐅᖅᑏᑦ ᐊᒻᒪ 



ᐊᓪᓚᕝᕕᖓ ᒪᓕᒐᓕᐅᖅᕕᖓᑕ ᓄᓇᕗᑦ 

       

ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ, ᐱᔾᔪᑎᒋᓗᒋᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ ᐊᒻᒪ 

ᐃᑲᔫᓯᐊᖅᑖᕆᖃᑦᑕᖅᑕᖏᑦ. 

 

ᓯᕗᓪᓕᐅᑎᑕᐅᔪᑦ (2024-2025) 
• ᐱᖁᔭᕐᔪᐊᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓴᖅᑭᑕᐅᖃᑦᑕᕐᓗᒋᑦ, ᐊᑐᕐᓗᒍ ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ ᐊᒻᒪ 

ᐊᓯᓕᒫᖏᑦ ᐱᖁᔭᕐᔪᐊᑦ ᐊᐅᓚᑕᐅᔪᑦ ᒪᓕᒐᓕᐅᕐᕕᖕᒧᑦ. 

ᖃᓄᐃᓕᖓᓕᕐᓂᖓ: ᓴᖅᑭᖅᓯᒋᐊᖃᕐᓂᐅᔪᑦ ᒪᓕᑦᑕᐅᑦᑎᐊᖏᓐᓇᖅᑐᑦ. 

 

 

ᓯᕗᓪᓕᐅᑎᑕᐅᔪᑦ (2025-2026) 

• ᐱᖁᔭᕐᔪᐊᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓴᖅᑭᑕᐅᖃᑦᑕᕐᓗᑎᒃ, ᐊᑐᕐᓗᒍ ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ ᐊᒻᒪ 

ᐊᓯᓕᒫᖏᑦ ᐱᖁᔭᕐᔪᐊᑦ ᐊᐅᓚᑕᐅᔪᑦ ᒪᓕᒐᓕᐅᕐᕕᖕᒧᑦ. 

• ᐃᑲᔪᖅᓰᓗᑎᒃ ᐋᖅᑭᑎᖅᑕᐅᓂᖓᓂᑦ ᐃᒻᒥᒃᑰᖅᑐᖅ ᑲᑎᒪᔨᑦ ᕿᒥᕐᕈᒐᔭᖅᑐᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᓐᓂᑦ, ᐃᑲᔫᓯᐊᖏᓐᓂᑦ, ᑮᓇᐅᔭᖅᑐᕈᑎᖏᓐᓂᑦ ᐊᒻᒪᓗ ᐃᑲᔫᓯᐊᖏᓐᓂᑦ, ᐱᖁᔭᖅᑎᒍᑦ 

ᑕᐃᒪᐃᒋᐊᖃᕐᓂᖏᑦ ᒪᓕᓪᓗᑎᑦ ᐊᑖᒍᑦ ᓈᓴᐅᑎᓕᐅᑉ 37 ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ 

ᑲᑎᒪᔨᖏᑕ ᐱᖁᔭᕐᔪᐊᖓᓂᑦ. 

 

ᐃᑲᔪᖅᓱᖅᑕᐅᓂᖏᑦ ᐃᒻᒥᒃᑰᖅᑐᑦ ᑲᒪᔨᐅᔪᑦ ᒪᓕᒐᓕᐅᕐᕕᖕᒧᑦ 
 

ᒪᓕᒐᓕᐅᕐᕕᒃ ᓄᓇᕗᑦ ᑲᒥᓴᓇᖓᓐᓄᑦ ᐊᑐᓕᖁᔭᓕᐅᖅᐳᖅ ᑎᒃᑯᐊᖅᓯᖁᓪᓗᒍ ᑕᓪᓕᒪᓂᒃ ᐃᒻᒥᒃᑰᖅᑐᑦ 

ᑲᒪᔨᐅᔪᒃᓴᐅᑕᐅᓂᐊᖅᑐᓂᒃ: 

• ᓂᕈᐊᖅᑐᓕᕆᔨᒻᒪᕆᒃ, ᒪᓕᒡᓗᒍ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ; 

• ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᒪᓕᒡᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖓᓄᑦ ᐱᖁᔭᕐᔪᐊᖅ; 

• ᓱᓕᑦᑎᐊᕐᓂᕐᒧᑦ ᑲᒥᓴᓇ, ᒪᓕᒡᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ; 

• ᐅᖃᐅᓯᓕᕆᓂᕐᒧᑦ ᑲᒥᓴᓇ, ᒪᓕᒡᓗᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ; ᐊᒻᒪ 

• ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ, ᒪᓕᒡᓗᓕᒍ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᕐᔪᐊᖅ. 
 

ᑖᒃᑯᐊ ᐃᒻᒥᒃᑰᖅᑐᑦ ᑲᒪᔨᖏᑦᑕ ᑎᑎᕋᕐᕕᖏᑦᑕ ᐊᐅᓚᑕᐅᓂᖏᑦ ᐊᑭᓕᖅᓱᖅᑕᐅᖃᑦᑕᖅᐳᑦ ᒪᓕᒐᓕᐅᕐᕕᐅᑉ 

ᐊᕐᕌᒍᑕᒫᖅᓯᐅᑎᖏᑦᑕ ᑮᓇᐅᔭᖁᑎᖏᓐᓄᑦ.  ᐃᒻᒥᒃᑰᖅᑐᑦ ᑲᒪᔩᑦ ᐱᖁᔭᖅᑎᒍᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᑐᓂᓯᖃᑦᑕᕆᐊᖃᖅᑐᑦ ᒪᓕᒐᓕᐅᕐᕕᖕᒧᑦ, ᐃᓗᓕᖃᐅᕐᓗᑎᒃ ᖃᓄᐃᑦᑐᓂᒃ 

ᐱᓕᕆᐊᖃᓚᐅᕐᒪᖔᕐᒥᓂᒃ ᐊᒻᒪ ᖃᔅᓯᓂᒃ ᑮᓇᐅᔭᖅᑐᕈᑎᓂᒃ ᐊᑐᓚᐅᕐᒪᖔᕐᒥ.  ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᑐᒃᓯᕌᕆᔭᖏᑦ ᐊᒻᒪ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᕿᒥᕐᕈᓇᒃᑕᐅᖃᑦᑕᖅᑐᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 
 

ᐊᓪᓚᕝᕕᖓ ᒪᓕᒐᓕᐅᖅᕕᐅᑉ ᐃᑲᔪᖅᓱᐃᖃᑦᑕᖅᐳᖅ ᑖᒃᑯᓂᖓ ᑎᑎᕋᕐᕕᐅᔪᓂᒃ, ᐃᑲᔪᕐᓂᖅᐳᑦ 

ᐊᔾᔨᒌᒃᑐᐃᓐᓇᐅᖃᑦᑕᓐᖏᖢᑎᒃ, ᐃᖏᕐᕋᑦᑎᐊᖁᓪᓗᑎᒃᑯᑦ ᖃᐅᑕᒫᖅᓯᐅᑎᖏᑦ, ᐊᒻᒪ ᐃᓱᒋᓯᓐᓈᕐᓗᒋᑦ 

ᐃᒻᒥᒃᑰᕆᐊᖃᕐᓂᖏᑦ.  ᖄᒃᑲᓐᓂᐊᒍᑦ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ 

ᐅᓂᒃᑳᓕᐅᖃᑦᑕᕐᒥᔪᖅ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᒻᒪ ᐊᓯᖏᑦ ᐱᔾᔪᑎᒋᓪᓗᒋᑦ, ᒪᓕᒃᖢᒍ ᑲᓇᑕᐅᑉ 

ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓ. 

 



ᐊᓪᓚᕝᕕᖓ ᒪᓕᒐᓕᐅᖅᕕᐅᑉ 

8 2025-2026 

ᑐᕌᒐᑦ 

• ᐃᑲᔪᖅᑐᕐᓗᒋᑦ ᒪᓕᒐᓕᐅᕐᕕᐅᑉ ᐃᒻᒥᒃᑰᖅᑐᑦ ᑲᒪᔨᖏᓐᓂᒃ; 

• ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᑦᓯᐊᖁᓪᓗᒋᑦ; ᐊᒻᒪ 

• ᐸᕐᓈᕆᓗᒋᑦ ᐅᓂᒃᑳᕆᐊᖅᑐᕐᓂᒃᓴᖏᑦ ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ. 
 

ᐃᑲᔪᖅᓱᐃᓂᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 
 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᐃᑲᔪᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᓯᖏᓪᓗ ᐸᐃᑉᐹᑦ ᓴᖅᑭᑕᐅᔭᕆᐊᓖᑦ 

ᐃᓄᒃᑎᑑᓕᖅᑎᑕᐅᓂᖏᓐᓂᒃ ᐊᒻᒪ ᐊᓯᖏᑦ ᓴᖅᑭᑕᐅᕙᓪᓕᐊᔪᑦ; 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᓐᓂᒃ ᐊᒻᒪ ᐊᓯᖏᓐᓂᒃ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖃᕐᕕᖏᑦᑕ 

ᐃᓗᓕᖏᑦᑎᒎᖅᑐᓂᒃ. 

ᐃᑲᔪᖅᓱᐃᓂᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ 
 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ; ᐊᒻᒪ 

• ᐊᑐᐃᓐᓇᕈᓯᒪᓗᑎᒃ ᐃᓚᖏᓐᓂᒃ ᑐᑦᑕᕐᕕᖕᓄᑦ ᐱᔨᑦᑎᕈᑎᓂᒃ ᑎᑎᕋᕐᕕᐅᑉ ᐃᓗᐊᓂ, ᓲᕐᓗ 

ᑮᓇᐅᔭᓕᕆᓂᒃᑯᑦ, ᐃᖅᑲᓇᐃᔭᖅᑏᑦ ᐊᐅᓚᑕᐅᓂᖏᑦᑎᒍᑦ ᐊᒻᒪ ᑳᓐᑐᕌᒃᓯᖃᑦᑕᕐᓂᒃᑯᑦ. 
 

ᐃᑲᔪᖅᓱᐃᓂᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 
 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᐃᑲᔪᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᓯᖏᓪᓗ ᐸᐃᑉᐹᑦ ᓴᖅᑭᑕᐅᔭᕆᐊᓖᑦ 

ᐃᓄᒃᑎᑑᓕᖅᑎᑕᐅᓂᖏᓐᓂᒃ ᐊᒻᒪ ᐊᓯᖏᑦ ᓴᖅᑭᑕᐅᕙᓪᓕᐊᔪᑦ; 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᓐᓂᒃ ᐊᒻᒪ ᐊᓯᖏᓐᓂᒃ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖃᕐᕕᖏᑦᑕ 

ᐃᓗᓕᖏᑦᑎᒎᖅᑐᓂᒃ. 

ᐃᑲᔪᖅᓱᐃᓂᖅ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓂᒃ 
 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᓐᓂᒃ ᐊᒻᒪ ᐊᓯᖏᓐᓂᒃ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖃᕐᕕᖏᑦᑕ 

ᐃᓗᓕᖏᑦᑎᒎᖅᑐᓂᒃ. 

ᐃᑲᔪᖅᓱᐃᓂᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᖓᓐᓂᒃ 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ; ᐊᒻᒪ 



ᐊᓪᓚᕝᕕᖓ ᒪᓕᒐᓕᐅᖅᕕᖓᑕ ᓄᓇᕗᑦ 

       

• ᐊᑐᐃᓐᓇᕈᓯᒪᓗᑎᒃ ᐃᓚᖏᓐᓂᒃ ᑐᑦᑕᕐᕕᖕᓄᑦ ᐱᔨᑦᑎᕈᑎᓂᒃ ᑎᑎᕋᕐᕕᐅᑉ ᐃᓗᐊᓂ, ᓲᕐᓗ 

ᑮᓇᐅᔭᓕᕆᓂᒃᑯᑦ, ᐃᖅᑲᓇᐃᔭᖅᑏᑦ ᐊᐅᓚᑕᐅᓂᖏᑦᑎᒍᑦ ᐊᒻᒪ ᑳᓐᑐᕌᒃᓯᖃᑦᑕᕐᓂᒃᑯᑦ 

 

ᓯᕗᓪᓕᐅᑎᑕᐅᔪᑦ (2024-25) 

• ᐸᕐᓇᒃᐸᓪᓕᐊᓕᕐᓗᑎᒃ ᒫᓐᓇ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᒃᑯᐊᖅᑕᐅᓯᒪᓂᖓᑕ ᐃᓱᓕᕝᕕᐊ 

ᖃᒡᓕᕙᓪᓕᐊᓕᖅᑎᓪᓗᒍ. (ᔪᓚᐃ 22, 2024) ᐊᒻᒪ ᒫᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᓂᖓ 

(ᕕᕗᐊᕆ 18, 2025). 

ᖃᓄᐃᓕᖓᓕᕐᓂᖓ:  ᐱᖁᔨᕗᖔᕈᑎ ᑎᒃᑯᐊᖅᓯᒃᑲᓐᓂᕈᑎᐅᔪᖅ ᑭᒡᒐᖅᑐᐃᔨᒥᑦ ᐊᖏᖅᑕᐅᔪᔪᖅ 

ᒪᓕᒐᓕᐅᖅᕕᒻᒥ ᐅᐱᕐᖔᒃᑯᑦ ᐃᒃᓯᕙᓂᖃᖅᑎᓪᓗᒋᑦ 2024-ᒥ. ᑲᑎᒪᔨᓕᕆᔩᑦ ᑲᑎᒪᔩᑦ 

ᐱᒋᐊᖅᑎᑦᑎᓯᒪᓕᖅᑐᑦ ᐃᓇᖏᖅᑎᒃᓴᖓᓂᑦ ᐅᖃᐅᓯᕐᓄᑦ ᑲᒥᓴᓇᐅᑉ ᐃᓂᖓᓄᑦ 

 

ᓯᕗᓪᓕᐅᑎᑕᐅᔪᑦ (2025-26) 

• ᐸᕐᓇᒃᐸᓪᓕᐊᓕᕐᓗᑎᒃ ᐃᓱᓕᑦᑎᓂᐊᕐᓂᖓ ᒫᓐᓇ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᓂᖓ (ᔭᓄᐊᕆ 11, 2026). 

 


